
[bookmark: _Hlk159916232]  ««ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՍՏԵՂԾՎԱԾ ԱԿՏԻՎՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ԵՎ «ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 24-Ի ԹԻՎ 1339-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
[bookmark: _GoBack]Անհրաժեշտությունը՝ «Վեոլիա Ջուր» փակ բաժնետիրական ընկերության կողմից ստեղծված ակտիվները Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու և Հայաստանի Հանրապետության կառավարության 2022 թվականի օգոստոսի 24-ի թիվ 1339-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է սույն Նախագծի՝ 2017, 2018, 2019, 2020, 2021, 2022 և 2023 թվականների հավելվածներում ընդգրկված և համապատասխան ակտիվների (այսուհետ՝ Գույք) հաշվառման, տիրապետման և արդյունավետ կառավարման, ինչպես նաև վարձակալության պայմանագրով նախատեսված ժամկետի ավարտից (2031թ.) հետո, մրցութային կարգով ընտրված այլ օպերատորին սահմանված կարգով պատշաճ հանձնելու անհրաժեշտությամբ։
Ընթացիկ իրավիճակը և խնդիրները՝ 2016 թվականի նոյեմբերի 21-ի «Երևան Ջուր»,  «Հայջրմուղկոյուղի», «Լոռի-Ջրմուղկոյուղի», «Շիրակ-Ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի (այսուհետ՝ Վարձակալության պայմանագիր) համապատասխան դրույթներով Վարձակալին վերապահված իրավասությունների շրջանակներում՝ խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցում բաժանորդներին՝ խմելու ջրի և հեռացվող կեղտաջրերի մանրածախ և մեծածախ սակագներով վաճառք, ինչպես նաև իր սպասարկման տարածքում տիրապետել, շահագործել, պահպանել, բարելավել և իր ռիսկով ընդլայնել պետական սեփականություն հանդիսացող ջրային համակարգը։
Վարձակալության պայմանագրի 2-րդ հավելվածի 4-րդ բաժնով սահմանված է, որ Վարձակալը պարտավոր է իրականացնել պարտադիր կապիտալ աշխատանքների ծրագիր (ՊԿԱԾ), որի նպատակը վարձակալությամբ ընդունման պահին առկա Գույքի վիճակի զուտ պահպանումից բացի, դրա վիճակի որոշակի բարելավումներն են։ Այս նպատակով Վարձակալը պարտավորվել է կազմել և իրականացնել ՊԿԱԾ, որը բնորոշվում է որպես պայմանագրային յուրաքանչյուր տարվա կտրվածքով պահպանման և կապիտալ վերանորոգումների համար Վարձակալության պայմանագրով սահմանված նվազագույն կապիտալ ծախսերի իրականացում և պարտավորվել՝ այն կատարել լավագույն արտադրական և խելամիտ ինժեներական պրակտիկային համապատասխան։
Միաժամանակ Վարձակալության պայմանագրով նախատեսված է, որ ըստ առանձին Գույքի միավորների կամ օբյեկտների ՊԿԱԾ հաշվետվությունը պետք է ուսումնասիրվի, որից հետո ընդունվի և ստանա համապատասխան ձևակերպում։
Անհրաժեշտ է նշել, որ Վարձակալն իրավունք ունի նաև իր հաշվին և իր ռիսկով սպասարկման տարածքում բարելավել ցանցը, որոնք կհանդիսանան Գույքի մի մասը և ցանցի ընդլայնման աշխատանքների ավարտից հետո Վարձակալը պարտավոր է սեփականության իրավունքը անհատույց փոխանցել Վարձատուին։
Համաձայն ՀՀ հարկային օրենսգրքի, Վարձակալի կողմից ՀՀ կառավարության սահմանած չափանիշների համաձայն՝ ՀՀ կառավարության լիազոր մարմնի կողմից, որպես կոնցեսայի պայմանագիր, որակավորված գործարքի պայմանների շրջանակներում ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնված կամ կառուցված կամ փոխարինված ենթակառուցվածքային ակտիվների (նյութական կամ ոչ նյութական), դրանց կազմում առանձին տարրերի՝ կոնցեսիայի պայմանագրի գործողության ընթացքում կամ ավարտին կոնցեսիոն ծառայությունների մատուցման ժամանակ կատարված ծախսերը կապիտալացվում են ՀՀ կառավարության որոշմամբ՝ հետագայում հանձնում վարձակալության։ 
Ուստի, գույքի ինչպես նաև հիմնական կատարողական ցուցանիշների ապահովման նպատակով կատարված ծախսերն անհրաժեշտ է կապիտալացնել, իսկ փաստացի նոր ձևավորված ակտիվները հանձնել «Վեոլիա Ջուր» ՓԲԸ-ին՝ թիրախավորելով դրա հետագա հաշվառման, տիրապետման և արդյունավետ կառավարման, ինչպես նաև ջրամատակարարման և ջրահեռացման ծառայությունների բարելավման նպատակը։ 
Գույքի հետ կապված հարցերի կարգավորման, այդ թվում նաև Վարձակալ ընկերության կողմից ծառայությունների պատշաճ մատուցման նպատակով անհրաժեշտություն է առաջացել սույն Նախագծի ընդունումը։
Տվյալ բնագավառում իրականացվող քաղաքականությունը՝ խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման և համակարգերի բարելավումն է, Վարձակալության պայմանագրի կառավարումը։
Կարգավորման նպատակը և բնույթը՝ Նախագծի ընդունման նպատակը՝ պետական սեփականություն հանդիսացող վարձակալության հանձնված գույքի վիճակի բարելավում և պատշաճ շահագործում։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է Ջրային կոմիտեի և «Վեոլիա Ջուր» փակ բաժնետիրական ընկերության կողմից։
Ակնկալվող արդյունքը՝ Նախագծի ընդունումը հնարավորություն կտա Ջրային կոմիտեին և «Վեոլիա Ջուր» փակ բաժնետիրական ընկերությանը՝ պատշաճ կազմակերպելու պետական Գույքի պահպանումը, անվտանգ շահագործումը, համալրումը և կառավարումը՝ Հայաստանի Հանրապետության օրենսդրությանը համապատասխան, ինչպես նաև ջրամատակարարման և ջրահեռացման համակարգերի հուսալի ու անվտանգ շահագործումը, հանրապետությունում գործող՝ խմելու որակին ներկայացվող ջրի ստանդարտների պահանջներին բավարարող ջրի կայուն մատակարարման և ջրահեռացման ապահովումը։
Տեղեկատվությունը՝ Նախագծի ընդունման հետ կապված պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև՝ այլ նորմատիվ ակտերի ընդունման անհրաժեշտություն չի առաջանում։
Սույն Նախագիծը  բխում է «Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ» փաստաթղթերից։                                                                                         Ջրային կոմիտե
